
[E6v] Que trestous les hommes du monde.

Helas, quelle douleur parfonde

M’est au ajourd’huy mesadvenu!

Convenance n’ay pas tenu

À elle, dont j’ay trop grand tort;

Pour moy elle receu la mort,

Pour elle la veulx recepvoir.

Helas, Amours, quel desespoir

Vous est venu ne quel tourment!

Je n’eusse creu certainement

Que sans moy si tost mourussiez,

Au moins que vous ne me dissiez

Premierementvostre couraige.

Helas, ceste mort m’est sauvaige

Et à mon paouvre cueur amere,

Plus que celle qui est amere.

Je doibs mourir, c’est bien raison,

J’ay envers vous faict mesprison

Qui point ne sera reparee,

Tant fut longue la demouree.

Sans plus attendre monstreray

Que plus de vivre cure n’ay.

Je prie à Dieu le tout puissant

Qu’i nous garde de dampnement,

À la doulce vierge Marie

Qu’elle nous soit dame et amye.

